
А.Т.Аттокуров

ИШТИН ЖАЛПЫ МҮНӨЗДӨМӨСҮ
Теманын актуалдуулугу. Шаар чөйрөсүндөгү жашыл өсүмдүктөр санитардык-гигиеналык, рекреациялык, ландшафтык-архитектуралык, маданий жана илимий мааниге ээ. Жашыл өсүмдүктөрдүн негизги функциялары шаардын туруктуу өнүгүүсүн камсыздоого, адам баласы үчүн жашаган жеринде жагымдуу шарттарды түзүүгө, шаардын өнүгүүсү үчүн зарыл болгон табигый коомдоштукту жана биокөптүрдүүлүктү сактоого негизделген.

Ош шаары Кыргыз Республикасынын түштүк борбору. 2015-жылдын 1-январына карата шаардык калктын саны 250100 адам. Ошону менен катар эле шаарга 11 шаар четиндеги кыштактар (Алмалык, Арек, Гулбаар-Төлөйкөн, Жапалак, Кеңеш, Керме-Тоо, Озгур, Орке, Пятилетка, Төлөйкөн, Тээке) 61300 калкы менен кошулуп жалпысынан 311400 адамга чейин жетет. Дүйнөнүн башка шаарларындай эле Ош шаарында да дарак породаларын жашылдандыруу тармагында пайдаланууда анын чөйрөгө карата экологиялык касиеттерин изилдөө курч көйгөйлөрдүн бири экендиги талашсыз. Шаардагы көчө боюндагы скверлердеги, бульварлардагы дарак эгилмелерине түрдүү экологиялык факторлор таасирин тийгизүүдө. Мындай шарттарда өсүмдүктөрдүн биоэкологиялык абалын жана жашоо жөндөмүн изилдөө актуалдуу, себеби урбанизацияланган чөйрөдө өсүмдүктөр санитардык-гигеналык жана эстетикалык кызматты аткарып турат. 
Азыркы мезгилде Ош шаарында ийне жалбырактуу дарак өсүмдүктөрү изилденген эмес жана бул багытта илимий маалыматтар аз, ошондуктан ийне жалбырактуулардын шаар чөйрөсүндөгү биоэкологиясын изилдөө шаарды жашылдандыруунун жана жакшыртуунун натыйжалуулугун жогорулатат

Диссертациялык теманын илимий программалар менен байланышы. Диссертациялык жумуш ОГПИнин “Экология жана туризм” кафедрасынын илимий изилдөө иштери боюнча Ош шаарынын парк зонасындагы, скверлериндеги, көчө боюндагы ийне жалбырактуу дарак өсүмдүктөрдүн биоэкологиялык абалына жана жашоо жөндөмүнө баа берүү темасына ылайык аткарылды. 
Изилдөөнүн максаты жана милдети. Бул илимий иштин негизги максаты Ош шаарынын шартында Juniperus virginiana L. эгилмелеринин биоэкологиялык өзгөчөлүктөрүн изилдөө болду. J. virginiana L. нын биоэкологиялык касиеттерин аныктап, жашылдандыруу жумуштарында техникалык-экономикалык натыйжалуулугун арттырып, айлана-чөйрөнүн санитардык-гигиеналык абалын жакшыртуу жана көрктөндүрүү жумуштарында практикалык сунуштарды иштеп чыгуу. 
Коюлган максатка жетүү үчүн төмөнкүдөй милдеттерди чечүү зарыл болду:

- Ош шаарындагы J. virginiana L. эгилмелеринин эсебин алуу;

- J. virginiana L. нын биоэкологиясын изилдөө, шаар шартындагы жашоо абалына жана морфометрикалык параметрлерине баа берүү;

- Ош шаарынын шартында  J. virginiana L. нын жылдык өсүүсүнө климаттык факторлордун тийгизген таасирлерин изилдөө.

- изилдөөнүн жыйынтыктарын Ош шаарын көрктөндүрүү жана реконструкция жумуштарында пайдаланууга илимий негиздеме иштеп чыгуу.
Изилдөөнүн илимий жаңылыгы. Ош шаарынын шарттарында биринчилерден болуп парктарда, скверлерде, көчө боюнда эгилген  J. virginiana L. изилденди. Виргин арчасынын биоэкологиялык абалына анализ берилип, анын диаметрге жылдык өсүүсүнүн динамикасына метеорологиялык шарттардын таасири жана өсүүнүн климаттан көз карандылыгы изилденди. Мындан сырткары J. virginiana L. нын шаар чөйрөсүнө туруктуулугун арттыруу жолдору сунушталып, кам көрүү ыкмалары иштелип чыкты. 
Алынган жыйынтыктардын практикалык маанилүүлүгү. Ош шаарындагы J. virginiana L. эгилмелерин изилдөөлөр жана алардын эсеби боюнча алынган жыйынтыктар шаар чөйрөсүн көрктөндүрүү жумуштарында дарак өсүмдүгүнүн түрүн, аны отургузууда орунду туура тандоону, туура отургузууну, карап багууну ошондой эле анын декоративдик сапатын жакшыртууда  да кызмат кылат. Изилдөөнүн жыйынтыгы боюнча практикалык сунуштарды берүү азыркы көчө боюндагы, парктардагы, скверлердеги эгилген дарак жана бадал өсүмдүктөрүнүн түрлөрүн реконструкциялоону демилгелейт. 

Коргоого алып чыгуучу негизги жоболор: 
· Ош шаарындагы J. virginiana L. эгилмелеринин эсеп жыйынтыгы;
· Ош шаарынын шартында J. virginiana L. нын жашоо абалын биоэкологиялык баа берүүнүн, анын морфометрикалык көрсөткүчтөрүнүн жана жашоо жөндөмүнүн деңгээлинин жыйынтыктары; 
· Ош шаарынын түрдүү райондорундагы J. virginiana L. эгилмелеринин диаметрге карай жылдык өсүүсүнө климаттык факторлордун тийгизген таасирлеринин жыйынтыктары;
· Ош шаарын көрктөндүрүү жана реконструкция жумуштарында виргин арчасын пайдалануу боюнча практикалык сунуштар.
Алынган жыйынтыктардын экономикалык маанилүүлүгү. Juniperus virginiana L. эгилмелеринин абалына биоэкологиялык баа берүүнүн жыйынтыктары менен, Ош шаарын жашылдандыруу жана көрктөндүрүү жумуштарына сунуш кылынган иш чаралар шаар чөйрөсүнүн сапатын жакшыртууда негизги ролду ойнойт. Изилдөөнүн жыйынтыктары туура план түзүүнү шарттоо аркылуу, шаар чөйрөсүнө туруктуу дарак өсүмдүгүн тандап, парктарды, скверлерди жана көчө боюн жашылдандыруу жана көрктөндүрүүдө финансылык чыгымдарды кыскартат. 

Изилдөөчүнүн өздүк салымы. Диссертацияда каралуучу бардык багыттар автор тарабынан аныкталды жана алардын көпчүлүгү биринчи жолу аткарылды. Лабораториялык, сынамык аянттардагы жүргүзүлгөн бардык изилдөөлөр, математикалык эсептөөлөр жана дендрохронологиялык маалыматтар автордун түздөн түз катышуусунда өткөрүлдү. 

Ишти апробациялоо. Илимий изилдөөнүн негизги мазмуну жана жыйынтыктары төмөндөгү эл аралык жана регионалдык илимий практикалык конференцияларда талкууланган: «Кыргыз мамлекетүүлүгүнүн 2200 жылдыгы жана академик К.С. Сулайманкуловдун 70 жылдыгына» арналган эл-аралык илимий конференция (Ош, 2003-ж.), «Азыркы мезгилдеги табигый жана математикалык илимдер» XXIX эл аралык илимий-практикалык конференция (Новосибирск, 2015-ж.), «Азыркы илимдеги жаңыча изилдөөлөр: тажрыйбалар, традициялар, инновациялар» 3-эл аралык илимий-практикалык конференция (Москва,2015-ж.). Ошондой эле А. Мырсабеков атындагы Ош гуманитардык- педагогикалык институтунун “Экология жана туризм” жана М. Адышев атындагы Ош технологиялык университетинин “Экология жана айлана чөйрөнү коргоо” кафедраларынын биргелешкен кеңейтилген жыйынында талкууланган (Ош, 2015-ж.).

Изилдөнүн жыйынтыгынын жарыяланышы: Ата мекендик жана чет элдик басылмаларда диссертациялык иштин мазмунуна байланыштуу 10 илимий макала жарык көргөн. 
Диссертациянын түзүмү жана көлөмү. Диссертация киришүүдөн, 5 баптан, корутундудан пайдаланылган адабияттардын тизмесинен жана тиркемелерден турат. Жумуш 126 беттен 26-сүрөттөн жана 15-таблицадан түзүлгөн. Ата мекендик жана жакынкы чет элдик адабияттардын тизмеси 150, алыскы чет элдик адабияттарга 14 адабият тиешелүү. 

ДИССЕРТАЦИЯНЫН НЕГИЗГИ МАЗМУНУ


1-бап. Адабияттарга талдоо. Бул бапта шаар чөйрөсүн көрктөндүрүүнүн мааниси, дарак жана бадал өсүмдүктөрүнүн урбанизация процессиндеги биоэкологиялык абалын изилдөөлөр боюнча адабияттарга илимий талдоо жүргүзүлдү. Айта кетүүчү жагдай Кыргызстандын шарттарында жашылдандыруу тармагына пайдалануу үчүн ийне жалбырактуулардын жашоо абалынын биоэкологиясы боюнча изилдөөлөрдө маалыматтар аз, ал эми Ош шаары боюнча мындай изилдөөлөр өткөрүлгөн эмес. 
2-бап. Изилденүүчү аймактын мүнөздөмөсү. Бул бапта Ош шаарынын табигый-климаттык, социалдык, өндүрүштүк жана техногендик шарттары баяндалат, ошондой эле изилдөө жылдарындагы климаттык шарттары берилет.
Рельефи. Ош шаары Фергана өрөөнүнүн түштүк-чыгыш чет-жакасында, Ош – Карасуу түздүгүндө, деңиз деңгээлинен 900–1200 м бийиктикте жайгашкан. 
Топурагы. Ош шаарынын аймактарында көбүнчө кадимки боз топурак баcымдуулук кылат, ал эми төмөнкү зонада гипcтүүлүгү, кыртыштын жукалыгы жана аз cкелеттүүлүгү менен айырмаланган ачык боз топурак учурайт. Туран боз топурагы ачык түcтөгү, кадимки жана күңүрт болуп үч типчеге бөлүнөт (Бܰаܰрܰаܰтܰаܰлܰиܰеܰвܰ ж.б., 2004). 
Климаты. Ош шаары субтропиктик климаттык алкактарда жайгашкан. Ош шаарында кыш кыска, декабрдын 2-3-декадасында башталып, февралдын 2-декадасында аяктайт. Шаардын климаты жылуу, жарым чөлдүү; кышы мелүүн, жылуу (январдын орточо температурасы –3... –4°С), кыска. Жайы ысык (июлдуку 24–25°С), кургакчыл. Температура аптаптуу ысыкта 40°Сге чейин көтөрүлөт. Вегетациялык мезгил 210–215 күнгө чейин узарат (КР Гидрометеорология агенттиги, Бюллетень №1, 2015-ж.). 
Ош шаарынын социалдык, өндүрүштүк жана техногендик шарттары. Ош шаары чоңдугу боюнча Кыргызстандагы шаарлардын ичинен экинчи орунда турат. Шаардын аянты 182,5 км2. Жалпы бардык жашыл зоналардын аянты 2115 га; анын ичинен:
· жалпы колдонуучу жашыл зоналар 144 га, 
· чектүү колдонуудагы жашыл зоналар-1230 га;

· көчөлөрдүн жана аянттардын жашыл бак дарактары-34 га;

· ландшафтык-рекреациялык жана атайын колдонуудагы жашыл бак дарактар 707 га янтты ээлейт.
Шаардагы жол тармактар ситемасы 1530 га аянтты ээлеп, жалпысынан шаарда 90 000 ден ашуун автотранспорт катталган. 

Изилдөө жылдарындагы климаттык шарттар. Шаардагы виргин арчасынын диаметрге жылдык өсүүсүнө климаттын тийгизген таасирине баа берүү үчүн Ош шаарында жайгашкан метеостанциядан алынган жылдык орточо температура жана жаан-чачындын саны боюнча маалыматтарды колдондук (1-сүрөт).
Шаар кышы менен жайы кескин айырмаланган климаттык алкакта жайгашкан. Ош шаарынын метеорологиялык шарттарына анализ жүргүзүүдө 1993-2013-жылдар аралыгында салыштырмалуу шаардын орточо жылдык температурасы жогорулап жаткандыгына күбө болобуз.

1- сүрөт. Ош шаарындагы 1993-2013-жылдар аралыгындагы орточо жылдык температура (0С) жана жаан-чачындын саны (мм).
Изилдөө жылдарында орточо жылдык жаан чачындын санынын эң жогорку чеги 362 мм көрсөткүчү менен 1993-жылга туура келет, ал эми эң төмөнкү көрсөткүчү 2008-жылы 112 мм болгон (1-сүр.). 
3-бап. Изилдөө материалдары, объектиси жана усулдары. Изилдөө объектиси Ош шаарындагы J. virginiana L. эгилмелери.  J. virginiana L.- арчалар тукумуна, кипаристер уруусуна, ийне жалбырактуулар классына жана жылаңач уруктуулар бөлүмүнө кирет. J. virginiana L.- дайыма көгөрүп туруучу ийне жалбырактуу өсүмдүк. Табигый түрдө Канададан Флорида штатына чейин Түндүк Америкада таралып, ар кандай ландшафтык зоналарда: тоолордун беттеринде, аскаларда, океан жээктеринде кездешет (Аблаев, 2009).

 J. virginiana L. эгилмелерине фенологиялык байкоолор 2013-2015-жылдары Ош шаарында Н.Е. Булыгиндин (2001) методикасына ылайык жүргүзүлүп, жыйынтыгында А.В. Крюковдун (1948) методу боюнча феноспектри түзүлдү. 
Илимий изилдөө жумуштарын жүргүзүүдө биз жалпыга белгилүү болгон токой геоботаникасы, токой таксациясы, токойчулук, биогеоценология, токой экологиясы илимдеринде изилдөөдө колдонулуучу методикаларды колдондук. Биздин изилдөөлөрдүн методологиялык негизи болуп, Ош шаарынын шарттарында  J. virginiana L. нын биоэкологиялык абалын изилдөө болуп эсептелди. Изилдөөдө биологиялык обьектилерди изилдөөнүн ыкмалары катары сунушталган В.Н. Сукачевдун (1931), Н.В. Дылистин (1978), Н.П. Анучиндин (1982), Л.О. Карпачевскийдин (1981) жана башка окумуштуулардын изилдөө ыкмалары колдонулду.
Сынамык аянттардан эксперименталдык маалыматтарды чогултууда негизги метод катары талаада изилдөө ыкмасы колдонулду. J. virginiana L. бийиктигин, морфологиялык түзүлүшүн изилдөөдө биометриянын жана морфологиянын талаада изилдөө ыкмасы колдонулуп, өсүмдүктүн өнүгүүсүнө байкоо жүргүзүлдү, эсепке алынды жана таксациялык өлчөөлөр жүрдү. Шаарда өскөн виргин арчаларын инвентаризациялоодо «Шаардагы жашыл зоналарды инвентаризациялоо методикасы» (Москва, 1997ж.) колдонулду.

Изилдөөлөр Ош шаарынын аймагында жүрүп, изилдөөнүн обьектиси Ош шаарында тигилген виргин арчалары болду. Виргин арчасынын дарагы, ийне жалбырагы, мөмөтобурчагы жана уругу изилденди. Сынамык аянттарды тандоо жана түптөө үчүн ОСТ 56–69–83 «Сынамык аянттар, токой жайгаштыруу. Түптөө методдору» стандарты жана эгилме токойлордо сынамык аянттарды түзүү боюнча колдонулуучу методикалык көрсөтмөлөр колдонулду (Огиевский, Хиров, 1974). Сынамык аянттардын өлчөмү таксациялык көрсөткүчтөрдү аныктоо үчүн жетиштүү особдордун санына жараша -2-5% алынды (Третьяков, Горский, Самойлович, 1952; Анучин, 1977). Убактылуу сынамык аянттар шаардагы Студенттер шаарчасында Табият-Ош дендропаркында, Тейлөө үйү районунда, А. Навои паркында жана Раззаков проспектисинде түптөлдү.
Диаметрге карата жылдык өсүүсүн өлчөө үчүн өсүүнү ченөөчү бургулагыч аркылуу дарактын өзөгүнө чейин сынам алуу жолу менен аныктадык. Жылдык шакекчелерин эсептөө менен диаметрге ар жылдагы өсүүсү аныкталды. Жылдык шакекчелерди аныктоодо К.И. Скрябин атындагы КУАУнин “Дендро” лаборатрориясындагы жарым автоматтык ЛИНТАБ-6 аппараты колдонулду. Жыйынтык боюнча диаграммаларды түзүү, стандартык анализдерди эсептөө үчүн Microsoft Excel программасы колдонулду.
Виргин арчасынын диаметрге өсүүсүнүн температура менен болгон көз карандылыктарын изилдөөдө эң кичине квадраттар усулу (Марков, 1900) боюнча таблица түзүү аркылуу аналитикалык теңдөө методунун жардамында корреляциялык байланыштар аныкталды.

Виргин арчасынын биоэкологиялык абалын изилдөө В.А. Алексеев (1989, 1990) жана С.М. Бебия (2000) сунуштаган ийне жалбырактуу жана жалбырактуу түрдүү курактагы дарактардын жашоо шкаласына ылайык жүргүзүлдү. Ошондой эле Ош шаарындагы чөйрөнүн виргин арчасына таасир тийгизүүсүн баалоодо А.О. Герасимов (2003) тарабынан иштелип чыккан шкала пайдаланылды. Дарактын сөңгөгүнүн диаметрин жана бийиктигин аныктоодо чен айры колдонулду. Ал эми Ош шаарындагы виргин арчасынын санитардык абалын аныктоодо “Кыргыз Республикасында токой жайгаштыруу иштерин өткөрүүдө бөлүкчөлөрдү баалону жана токойду инвентаризациялону өткөрүү боюнча нускамасына” (2009-ж) ылайык аныкталды. Жалпысынан сынамык аянттарда жана Ош шаарында 1600 виргин арчасынын ийне жалбырактары изилденди. 
4-бап. Изилдөөнүн негизги жыйынтыктары жана аларды талкуулоо. Дендрохронологиялык маалыматтар. Изилдөөлөрдү жүргүзүү максатында түптөлгөн төрт убактылуу сынамык аянттардагы виргин арчаларынан сынамдар алынды. J. virginiana L.нын жылдык шакекчелерин өлчөөнүн жыйынтыгы 2-сүрөттө көрсөтүлөт.
[image: image2.png]8
7
=z 6
2 s
s
H
H 4
$
g 3
X
2
1
0
19931994 [1995[1996[1997[1998 [ 1995[ 2000 [2001 [2002] 2003 20042005 [ 2006] 2007 [ 2008 2009|2010 [ 2011 [ 2012 2013
—+—Qlenaponapk 82 [332]054 3 | 2 |142|1,33|1,97 263 213 21 [1,33 1,89 [212[ 3,06 369 | 262[1,3¢ | 112|121 | 16
—m—Teiinsayivpariony | 51| 1,3 |1,37] 21 |15 | 26 [0,93 0,61 | 11 | 11 [0,99[071]1,02]0,99] 11 |1,43 105146 |1,16| 1,16 | 0,78
—s——passaxos npocnektn| 4 | 0,33 | 1,3 [0,49 0,730,67 [1,11 | 1,3 [0,88 1,75 0,99 1,25 0,75 [0,52[ 075 038 | 1 113|151 178 [0,96
—=— A Hagow napko! 4 [328] 28152 2 |4,03)32|239] 29 |28 |28 [152]259(274[1,75 1,25 |111] 21 | 3 |154 165





2-сүрөт. J. virginiana L. нын 1993-2013 жылдар аралыгындагы жылдык өсүүсү
2-сүрөттө көрсөтүлгөндөй башка аймака салыштырмалуу Табият-Ош дендропаркында жылдык өсүү жогору, ал эми А. Навои атындагы паркта болсо өсүү стабилдүү. 
Ош шаарындагы J. virginiana L. эгилмелеринин эсеби. Азыркы убакта дүйнөдөгү анын ичинде Кыргызстандагы шаарлардын экологиялык стратегиясы шаардагы жашыл зоналарды сактоо жана өнүктүрүү болуп саналат. Ош шаарында  J. virginiana L. эгилмелери боюнча так маалымат алуу үчүн биз инвентаризация жүргүздүк. J. virginiana L. нын Ош шаары боюнча эсеби 1-таблицада берилет. 
Таблица 1- Ош шаарынын шарттарындагы J. virginiana L. эгилмелеринин таксациялык көрсөткүчтөрү.
	№
	Көчөнүн аталышы
	Эгилменин түрү
	Орточо 1,3 м бийтктиктеги диаметри,см
	Орточо бийиктиги, м
	Орточо жашы, жыл
	Шактары менен кошкондогу айланасы, м.
	Шактарынын тыгыздыгы
	Шактары менен кошкондогу туурасы, м.
	саны, даана

	1
	Исанов көчөсү ОшТУ
	группалык
	8±0,81
	2,38±0,10
	29±3
	3,5±0,80
	кою
	1,98±0,55
	294

	2
	Исанов көчөсү ОшМУ
	группалык
	12,8±0,38
	3,21±0,12
	12±2
	3,6±0,50
	эркин
	3,3±0,66
	108

	3
	Тейлөө үйү кчр.
	Бир катар
	7,8±0,36
	2,36±0,11
	22±2
	2,6±0,50
	Кою
	1,45±0,35
	296

	4
	Салиева көчөсү
	группалык
	12,8±0,45
	3,82±0,15
	25±4
	4,35±0,50
	эркин
	3,1±0,65
	83

	5
	Разаков проспектиси
	Бир катар
	12,6±0,85
	3,28±0,13
	33±5
	4,15±0,50
	эркин
	2,85±0,28
	624

	6
	А. Навои паркы
	группалык
	13±0,85
	8,65±0,18
	35±6
	4,85±0,50
	эркин
	2,95±0,38
	196


Изилдөөлөрдүн жыйынтыгында J. virginiana L. өскөн 40 аймак изилденди. Массалык түрдө тигилген виргин арчалары шаардын Тейлөө үйү кичи районунда көпүрөнүн үстүндө, студенттер шаарчасындагы Ош технологиялык университетинин аймагында, Ош гуманитардык-педагогикалык институнун аймагында, Раззаков проспектинде жана А. Навои паркында 1601 J. virginiana L. эсепке алынды. Бул виргин арчаларынын жаш курагы 10 жаштан 39 жашка чеийн болуп, жашоо жөндөмүнүн активдүүлүгү менен өзгөчөлөнөт. Мындан сырткары шаардагы бардык скверлерде (30 га жакын) жана көчөлөрдө 3 жаштан 10 жашка чейинки 3929 даана J. virginiana L. нын көчөттөрү өскөндүгү такталды.
J. virginiana L. нын шаар шартындагы фенологиясы. Фенологиялык байкоолордун жүрүшүндө Ош шаарынын климаттык шартында жылдык циклде виргин арчасынын биологиялык өнүгүүсү изилденип, анын сезондук өнүгүү ритминдеги жагымдуу шарттар аныкталды. Ош шаарынын шартында виргин арчасынын вегетациясы март айынын экинчи декадасынан башталып, бутактарынын өсүүсү узака созулат (200-215 күн). Феноспектрден көрүнгөндөй Ош шаарынын шартында вегетациялык мезгил ичинде виргин арчасы өнүгүүнүн толук циклин басып өтөт (3-сүрөт). Бул анын шаар шартында өзүнүн санитардык жана декоративдик абалынын мыктылыгын айгинилеп, атмосфералык булганууларга чыдамдуу интродуцент экенин тастыктады. 

3-сүрөт. Ош шаарында өскөн Juniperus virginiana L. нын феноспектри

Эскертүү, мында: А-Жаш чырпыктагы макро жана микростробилдердин четтөөсү; 
Б-Чаңдашуу жана чаңчаларды кабыл алуу; В-Тобурчактын жана уруктун пайда болушу; Г-Алардын бышуусу; Д- Вегетативдик бүчүрлөрдүн өсүүсү; Е-Алардын ачылуусу; З- Жаш чырпыктын өсүүсү жана бутактануусу; И- Пайда болгон ийне жалбырактардын ассимиляциясы, жаш чырпыктардын жыгачтанышы; К-Ийне жалбырактын күзгү түсүнүн пайда болушу жана түшүүсү; Л- Виргин арчасынын көп жылдык ийне жалбырактары.

Ош шаарынын шартында J. virginiana L. ны көбөйтүү жолдору жана аны көрктөндүрүүдө колдонуу. Виргин арчасын уругунан да калемчелери менен да көбөйтүүгө болот. J.virginiana L. нын уругу эттүү тобурчакта жайгашкан. Тобурчагы майда (диаметри 4-8 мм), жумуртка же шар сымал, өңү кара-көк. Октябрдын орто ченинде уругу бышат, бирок ноябрдан баштап терүүгө болот. Учкун питомнигиндеги биздин изилдөөлөрдүн жыйынтыгынын негизинде J.virginiana L. ны уругунан себүүдө күзгү себүү жакшы натыйжа берери далилденди (октябрдын 3 жумасынан ноябрдын 2-жумасына чейин). Бул убактагы себүү эрте жаздагы өнүмдү берет жана мыкты өсүү менен өзгөчөлөнөт. Себүүнүн нормасы 1 метр погонго 8 грамм. Биз эксперимент жүргүзгөн Учкун питомнигиндеги 2012-жылдагы себилмелер биринчи жылы жай өстү, болгону 8-9 см. Бул учурда себилмени өз убагында сугарып, топуракты жумшартып, отоо чөбүн жулуп кылдат кам көрүү иштери жүргүзүлдү. Виргин арчасынын күзгү себилмелери 1-жылы 6±8 см., 2-жылы 17±20 см., 3-жылы 32±36 см. бийиктике өстү.
J. virginiana L. ны уругунан өстүрүү эксперименттери менен катар эле калемчелери аркылуу көбөйтүүнү да жүргүздүк. Виргин арчасын калемчелери аркылуу көбөйтүүнү жылдын эки мезгилинде жүргүзсө болот:

Биринчиси август айынын аягында сентябрь айынын башында ошол жылдагы өскөн бутагынан калемчелер даярдалат. Бирок бул убакыттагы калемчелер аркылуу көбөйтүү кыш мезгилинде калемчеге кам көрүү иштеринин көптүгү менен коштолуп, тамырлоо узака созулат.

Экинчи февраль айынын аягы, март айынын башында виргин арчасынын бир жылдык бутактарынан даярдалган калемчелери аркылуу көбөйтүү. 

Биз калемчелери аркылуу көбөйтүүдө эрте жаздагы көбөйтүүнү тандап алдык. Суук парниктеги топурактын курамына азыктандыруу чөйрөсү кара топурака 3:1 өлчөмүндө кум аралаштырып ага жаңыдан даярдалган калемчелерди отургуздук. Калемченин узундугу 8 сантиметрден 10 сантиметрге чейин болуп, 5 жана 8 жаштагы энелик дарактардын ылдыйкы бөлүгүнөн алып, калемченин ылдыйкы бөлүгү ийне жалбырактарынан тазаланып 1см. тереңдикте отургузулду. Калемчени отургузууга чейин гетероауксиндин 1 литр сууга 200 мг аралашмасы менен 10 саат убакытка салып койдук. Эрте жаздагы температуралык режим калемченин тамырлоосуна жакшы шартты түзгөндүгү биз жүргүзгөн экспериментте дагы бир жолу тастыкталды. Бул убакыттагы калемчедеги физиологиялык процесстер жай жүрүп, азык заттар үнөмдүү сарпталат. Калемчелери аркылуу көбөйтүүдө 5 жаштагы энелик дарактан алынган калемченин тамырлоосу- 55±60 күнгө созулду. 8 жаштагы энелик дарактардан алынган калемченин тамырлоосу- 85±95 күнгө созулду. Бул энелик дарактын жашы жогорулаган сайын калемченин тамырлоосу начарлайт деген аныктаманы тастыктайт. Март айында парникте тамырлатып алынып эгилген калемчелердин өсүп кетүүсү 85% ды түздү. Ошол эле жылы бийиктике карата жылдык өсүүсү 5,2-18,1 см чейин жетти. Бир жылдык калемчеден тамырланган виргин арчасы кийинки жылга жашоого туруктуу тигилме көчөт катары кызмат кылууга жарагандыгы такталды.
Ош шаарынын шарттарында виргин арчасынын жашоо жөндөмүн биоэкологиялык баалоо жана анын морфометрикалык көрсөткүчтөрү. Кыргыз Республикасынын «Токой жайгаштыруу иштерин өткөрүүдө бөлүкчөлөрдү баалону жана токойду инвентаризациялону өткөрүү нускамасынын” негизинде, дарактардын санитардык абалына баа берүү критериялары аркылуу Ош шаарындагы Juniperus virginiana L. ны изилдөөнүн жыйынтыгы жана визуалдык анализ боюнча шаардагы виргин арчасынын эгилмелери жакшы жана канаатандыраарлык сапаттагы абалда экендиги аныкталды (категориялар: жаман, жана өтө жаман өскөнү жок). Санитардык кыюууга ээ болгон канаатандыраарлык эмес абалдагы же болбосо куураган виргин арчасынын особдору учураган жок.

Морфометрикалык көрсөткүчтөрүнүн негизинде виргин арчасынын Ош шаарынын урбоэкосистемасында жашоо абалы туруктуу түр экендиги аныкталды. J. virginiana L. дарагынын виталитетин изилдөөдө Ош шаарындагы Табият-Ош дендропаркында жана Ош технологиялык университетинин имаратынын айланасындагылар башка аймактагыларга салыштырмалуу өсүү жана өнүгүү мүнөзү, вегатативдик органдарынын морфологиялык түзүлүштөрү боюнча айырмалангандыгы аныкталды (2-табл.). Бул көрсөткүчтөр изилденүүчү өсүмдүктүн декаративдүүлүгүнө бир кыйла таасирин тийгизип, бир өңчөй жаштагы жана түрдүү курактагы ийне жалбырактуу жана жалбырактуу дарактарды классификациялоого ылайыктуу В.А. Алексеев (1989, 1990) жана С.М. Бебия (2000) сунуштаган дарактын жашоо абалын бутактарынын сырткы көрүнүш мүнөзү боюнча баалоо шкаласынын негизинде баалоого мүмкүндүк берет.
Биздин изилдөөлөрдүн жыйынтыгы көрсөткөндөй, өсүмдүктөрдүн түрдүү онтогенетикалык абалы боюнча А. Навои жана Раззаков проспектиндеги Семетей кинотеатрынын айланасындагы виргин арчаларынын жашоого умтулуу дифференциациясы генеративдик өнүгүү этабына туура келет. Балким мындай жагдай шаарды жашылдандырууда J. virginiana L. көбүнчө виргиналдык абалында тигилүүсүнө байланыштуу болушу мүмкүн жана бирдей жашоого чыдамдуулугун мүнөздөп жатат. Орто жаштагы генеративдик абалдагы виргин арчасына генотиптик жана экотоптук факторлордун узак убакыттагы таасир этүүсүнүн натыйжасында сырткы көрүнүштөрүндө манилүү өзгөрүүлөр пайда болот жана бул өзгөрүүлөр боюнча бир канча виталитет класстарга бөлүүгө шарт түзүлөт. Ош шаарында отургузулган виргин арчасынын биометрикалык жана морфологиялык параметрлерин анализдөө менен дарактардын жашоо абалынын категорияларын үч класска бөлүп карадык (Сарбаева, Щепелева, Воскресенская, 2002).

1. Соо дарактар. М. Адышев атындагы Ош технологиялык университетинин айланасындагы жана табият Ош дендропаркындагы виргин арчалары. Бул арчалардын сырткы көрүнүшүндө чүнчүгөндүк жок, бутактардын жана өзөктүн бузулуусу байкалбайт. Бутактары жакшы өөрчүгөн, симметриялуу, калың, узундугу орточо 5 м ди түзөт, диаметри -2- 3 м. Куураган жаш бутак жана чырпыктары аз же төмөнкү бөлүгүнө туура келет. Өзөктүн диаметри- 10 см ден жогору. Жогор жагы учтуу, уругу - мол, бардык бутактарга бирдей таркалган;

2. Чүнчүгөн дарактар – Тейлөө үйү району, Семетей сквери, Ленин көчөсүндөгү айрым эгилмелер. бутактары дарактын жогорку бөлүгүндө жайгашкан, симметриялуу эмес, бир жакка ооп өсөт. Соо дарактарга салыштырмалуу бутактарынын узундугу менен диаметри төмөн, бийиктигинде да өзгөчөлүк байкалып турат. Шактарынагы өлүмдүүлүк менен кургап калуунун деңгээли 0,8-1 м. бийиктике чейин -20-25 % дан көп. Уругу- мол, түштүк капталдагы бутактарда көбүрөөк кездешет;
3. Өтө чүнчүгөн дарак – Ош шаарынын шарттарында J. virginiana L.нын өтө чүнчүгөн дарактары кездешкен жок.
Изилдөөлөр көрсөткөндөй J. virginiana L. нын өсүүсүнүн жогорку натыйжасын ОшТунун имаратынын айланасындагыдай, Семетей сквериндегидей ачык жерлерде өстүрүлгөндөрү, рекреациялык жүк аз жерлердегилер берди.
Таблица-2 - Ош шаарындагы Juniperus virginiana L. эгилмелеринин жашоо абалынын морфометрикалык көрсөткүчтөрү
	Морфометрикалык көрсөткүчтөрү
	Жашоо жөндөмүнүн класстары

	
	Соо дарак
	Чүнчүгөн дарак

	
	Ленин көч.
	Исанов
көч.
	Тейлөө үйү
кчр
	Ленина көч.
	Исанова
көч.
	Тейлөө үйү
кчр

	Жашы
	32
	15
	20
	32
	15
	20

	бийиктиги, м
	8,5
	4,52
	3,2
	6,3
	3,8
	2,5

	1,3 м бийиктиктеги диаметри, см
	16
	10
	12
	11,5
	8
	4,5

	10 см жаш бутактагы ийне жалбыракчалардын саны
	100,0±4,6
	100,0±4,6
	105,0±5,0
	115,0±4,0
	115,0±4,0
	125,0±3,0


Изилдөөлөр көрсөткөндөй J. virginiana L. нын өсүүсүнүн жогорку натыйжасын ОшТУнун имаратынын айланасындагыдай, Семетей сквериндегидей ачык жерлерде өстүрүлгөндөрү, рекреациялык жүк аз жерлердегилер берди. Табият-Ош дендро паркындагы айрым виргин арчаларындай. бат өсүүчү жалбырактуу дарактардын көлөкөсүндө калып кеткендердин өсүүсү начарлап, жашоого чыдамдуулугу төмөндөгөн. Тейлөө үйү районундагы виргин арчаларынын чүнчүү себептери автомобиль жолго жакындыгында жана автотранспорттун интенсивдүүлүгү өтө жогору экендигине байланыштуу ошондой эле топурак катмары өтө катуу жана жай мезгилинде суунун жетишсиздигине байланыштуу болгон. Ошондуктан J. virginiana L. шаардагы булганыч газдарга, көлөкөгө туруктуу болсо дагы бат өсүүчү жалбырактуу дарактар менен бирге жана суусу жетишсиз жерлерге эгүүгө сунуштабайбыз, анткени жашоо жөндөмү эле начарлабастан декаративдүүлүгү да начарлайт.

Виргин арчасынын каптал ийне жалбырактарынын өсүүсүн изилдегенибизде соо дарак категориясына кирген виргин арчасынын өсүү көлөмү жылына 12,5±0,85 см түздү. Чүнчүгөн дарактар категориясындагылардын өсүүсү жылына 8,7±0,25 см. көрсөткүчүн берди. Ошентип чүнчүгөн дарактардын каптал ийне жалбырактарынын өсүүсү соо дарактарга караганда бир топ начар өскөндүгү байкалды. 

5-бап. Климаттык факторлордун Juniperus virginiana L. нын диаметрге өсүүсүнө тийгизген таасирлерине баа берүү. Бул бапта орточо жылдык температуранын жана орточо жылдык жаан-чачындын санынан виргин арчасынын диаметрге карата жылдык өсүүнүн көз карандылыгы каралган.

Ош шаарындагы J. virginiana L. нын диаметрге өсүүсүнө орточо жылдык температуранын тийгизген таасири. Метеорологиялык шарттарга карата шаар чөйрөсүндө өскөн дарактардын өсүү динамикасы менен болгон байланыштарды изилдөө чоң кызыгууну жаратат. Мындай изилдөөлөрдү дендроклиматалогия илиминде кеңири колдонушат (Молчанов, 1976, Вагонов, 1996, Тишин, 2011).
7-сүрөттө көрсөтүлгөндөй температуранын жогорулашы менен жылдык өсүүнүн төмөндөшү байкалат. Бул кубулуш температура жогорулаган сайын кургактык жогорулап, өсүү үчүн жагымсыз шарттар түзүлүп жаткандыгын түшүндүрөт.

7-сүрөт. Температуранын жылдык өсүүгө тийгизген таасири
Жылдык өсүү динамикасынын температурадан көз карандылыгын эсептөөдө салыштырмалуу так, далилдүү жыйынтыктарды алуу үчүн биз аналитикалык теңдөө усулун пайдаландык. 

1. Табият-Ош дендропаркы боюнча.
Тренддин теңдемеси төмөндөгү формула боюнча жүргүзүлөт: y = a2t2 + a1t + a0 

Алгач теңдеменин параметрлерин табуу үчүн эң кичине квадраттар усулун колдонобуз. Эң кичине квадраттар усулу менен теңдеме түзүү системасы:

a0n + a1∑t + a2∑t2 = ∑y,  a0∑t + a1∑t2 + a2∑t3 = ∑yt ,  a0∑t2 + a1∑t3 + a2∑t4 = ∑yt2 

Табият-Ош дендропаркы боюнча жылдык өсүүнүн динамикасынын температурадан көз карандылыгын анализдөө боюнча биздин барабардыгыбыз төмөндөгүчө түзүлдү: 

21a0 + 266.8a1 + 3396.14a2 = 49.22, 266.8a0 + 3396.14a1 + 43309.22a2 = 615.88

3396.14a0 + 43309.22a1 + 553264.68a2 = 7729.64

Жыйынтыгында a2 = 1.755,  a1 = -45.135,   a0 = 292.019 

Тренд барабардыгы: y = 1.755t2-45.135t+292.019 

Бир факторлуу дисперсиондук талдап иликтөө жүргүзүүдөн табылган орточо мааниси:

EQ \x\to(t) = \f(∑ti;n) =  \f(266.8;21) = 12.7,  EQ \x\to(y) = \f(∑yi;n) =  \f(49.22;21) = 2.34,  EQ \x\to(t•y) = \f(∑tiyi;n) =  \f(615.88;21) = 29.33
Дисперсиясы:
EQ D(t) = \f(∑t2i;n) - \x\to(t)2 =  \f(3396.14;21) - 12.72 = 0.31,  EQ D(y) = \f(∑y2i;n) - \x\to(y)2 =  \f(163.79;21) - 2.342 = 2.31
Орточо квадраттык каршылык:
EQ σ(t) = \r(D(t)) =  \r(0.31) = 0.56,   EQ σ(y) = \r(D(y)) =  \r(2.31) = 1.52
Ийкемдүүлүк коэффиценти. Бизге ийкемдүүлүк коэффиценти температуралык фактордун (t) жылдык өсүүгө (у) канчалык деңгээлде өзгөртө ала турганын аныктоого жардам берет.

EQ E = \f(∂y;∂t) \f(t;y) = (b+2a \x\to(t))\f(\x\to(t);y(\x\to(t))),  EQ E = (-45.135+2*1.755*12.7)\f(12.7;29.33) = -3.89
Жогорудагы теңдемеде чыгарылгандай ийкемдүүлүк коэффициенти -1 ден чоң, демек температура 1%га өзгөрсө жылдык өсүүнүн динамикасы да 1%га өзгөрөт. 

Эмпирикалык корреляциялык байланыштар. Эмпирикалык корреляциялык байланыштар көз карандылыктардын тыгыздыгын изилдөөдө колдонулат да (0) жана (1) чектеринде өзгөрүп, төмөндөгү формула аркылуу чечилди: 

 EQ η = \r(\f(∑(\x\to(y) - yt)2;∑(yi - \x\to(y))2)) = \r(\f(22.243;48.431)) = 0.678 мында, EQ ∑(\x\to(y) - yt)2 = 48.431 - 26.189 = 22.243
Көз карандылык байланыштын тыгыздыгын баалоо критерийи төмөндөгү Чеддоктун шкаласы аркылуу ишке ашат: 

0.1 < η < 0.3: төмөн; 

0.3 < η < 0.5: орточо; 

0.5 < η < 0.7: сезилээрлик; 

0.7 < η < 0.9: жогору; 

0.9 < η < 1: өтө жогору; 

Жогорудагы критерий аркылуу биздин жыйынтыкты салыштырганда температура менен жылдык өсүүнүн байланыштары орточо, башкача айтканда температуранын өзгөрүүсү жылдык өсүүгө орточо таасир тийгизээри тастыкталды. 

Детерминациялык индекси: EQ R2 = 1 - \f(∑(yi - yt)2;∑(yi - \x\to(y))2) ,   EQ R2 = 1 - \f(26.189;48.431) = 0.459
Теңдемеде чыгарылган көрсөткүч боюнча температуранын өзгөрүүсү Табият-Ош дендропаркындагы виргин арчасынын жылдык өсүү динамикасына 45,93% таасир тийгизгендиги аныкталды, тренд теңдемесинин тактыгы-орто. 

2. Тейлөө үйү району.

Тейлөө үйү районундагы J. virginiana L. эгилмелеринин жылдык өсүү динамикасынын температурадан көз карандылыгын талдап иликтөөдө эң кичине квадраттар усулу таблицасына ылайык төмөндөгүдөй теңдемени берди: 21a0 + 266.8a1 + 3396.14a2 = 29.56,  266.8a0 + 3396.14a1 + 43309.22a2 = 368.09, 3396.14a0 + 43309.22a1 + 553264.68a2 = 4597.41 мындан, a2 = 1.005, a1 = -26.167, a0 = 171.329 алабыз. Тренд теңдемеси: y = 1.005t2-26.167t+171.329, 
Теңдеменин орточо мааниси:

EQ \x\to(t) = \f(∑ti;n) =  \f(266.8;21) = 12.7 EQ \x\to(y) = \f(∑yi;n) =  \f(29.56;21) = 1.41     EQ \x\to(t•y) = \f(∑tiyi;n) =  \f(368.09;21) = 17.53
Дисперсиясы:
 EQ D(t) = \f(∑t2i;n) - \x\to(t)2 =  \f(3396.14;21) - 12.72 = 0.31    EQ D(y) = \f(∑y2i;n) - \x\to(y)2 =  \f(59.95;21) - 1.412 = 0.87
Орточо квадраттык каршылык:
 EQ σ(t) = \r(D(t)) =  \r(0.31) = 0.56  EQ σ(y) = \r(D(y)) =  \r(0.87) = 0.93
Ийкемдүүлүк коэффициенти:

 EQ E = \f(∂y;∂t) \f(t;y) = (b+2a \x\to(t))\f(\x\to(t);y(\x\to(t)))  EQ E = (-26.167+2*1.005*12.7)\f(12.7;17.53) = -7.32
Эмпирикалык корреляциялык байланыштар: EQ η = \r(\f(∑(\x\to(y) - yt)2;∑(yi - \x\to(y))2)) = \r(\f(11.362;18.338)) = 0.787 мында, EQ ∑(\x\to(y) - yt)2 = 18.338 - 6.976 = 11.362
Детерминациялык индекси:  EQ R2 = 1 - \f(∑(yi - yt)2;∑(yi - \x\to(y))2)   EQ R2 = 1 - \f(6.976;18.338) = 0.62
3. Раззаков проспектисинде
Раззаков проспекти боюнча  J. virginiana L. эгилмелеринин жылдык өсүү динамикасынын температурадан көз карандылыгын талдап иликтөөдө эң кичине квадраттар таблицасы төмөндөгүдөй теңдемени берди. 

21a0 + 266.8a1 + 3396.14a2 = 24.78,  266.8a0 + 3396.14a1 + 43309.22a2 = 311.3,
3396.14a0 + 43309.22a1 + 553264.68a2 = 3922.98,  мындан,  a2 = 1.213, a1 = -30.75, a0 = 195.631 алабыз.

Тренд теңдемеси: y = 1.213t2-30.75t+195.631 

Орточо мааниси:
EQ \x\to(t) = \f(∑ti;n) =  \f(266.8;21) = 12.7 EQ \x\to(y) = \f(∑yi;n) =  \f(24.78;21) = 1.18 EQ \x\to(t•y) = \f(∑tiyi;n) =  \f(311.3;21) = 14.82
Дисперсиясы: EQ D(t) = \f(∑t2i;n) - \x\to(t)2 =  \f(3396.14;21) - 12.72 = 0.31 EQ D(y) = \f(∑y2i;n) - \x\to(y)2 =  \f(40.08;21) - 1.182 = 0.52
Орточо квадраттык каршылык EQ σ(t) = \r(D(t)) =  \r(0.31) = 0.56 EQ σ(y) = \r(D(y)) =  \r(0.52) = 0.72
Ийкемдүүлүк коэффициенти EQ E = \f(∂y;∂t) \f(t;y) = (b+2a \x\to(t))\f(\x\to(t);y(\x\to(t))) EQ E = (-30.75+2*1.213*12.7)\f(12.7;14.82) = 1.27
Эмпирикалык корреляциялык каршылык EQ η = \r(\f(∑(\x\to(y) - yt)2;∑(yi - \x\to(y))2)) = \r(\f(5.996;10.841)) = 0.744 мында, EQ ∑(\x\to(y) - yt)2 = 10.841 - 4.845 = 5.996
Детерминация индекси: EQ R2 = 1 - \f(∑(yi - yt)2;∑(yi - \x\to(y))2) EQ R2 = 1 - \f(4.845;10.841) = 0.553
4. А. Навои атындыгы паркы
А. Навои паркындагы  J. virginiana L. эгилмелеринин жылдык өсүү динамикасынын температурадан көз карандылыгынын анализи төмөндөгүдөй теңдемени берди: 21a0 + 266.8a1 + 3396.14a2 = 51.37 

266.8a0 + 3396.14a1 + 43309.22a2 = 647.19, 

3396.14a0 + 43309.22a1 + 553264.68a2 = 8171.89 мындан, 

 a2 = 0.0208, a1 = -1.357, a0 = 16.311 барабардыгын алабыз

Тренд теңдемеси: y = 0.0208t2-1.357t+16.311 

Орточо мааниси: EQ \x\to(t) = \f(∑ti;n) =  \f(266.8;21) = 12.7 EQ \x\to(y) = \f(∑yi;n) =  \f(51.37;21) = 2.45 EQ \x\to(t•y) = \f(∑tiyi;n) =  \f(647.19;21) = 30.82
Дисперсиясы: EQ D(t) = \f(∑t2i;n) - \x\to(t)2 =  \f(3396.14;21) - 12.72 = 0.31 EQ D(y) = \f(∑y2i;n) - \x\to(y)2 =  \f(139.46;21) - 2.452 = 0.66
Орточо квадраттык каршылык: EQ σ(t) = \r(D(t)) =  \r(0.31) = 0.56, EQ σ(y) = \r(D(y)) =  \r(0.66) = 0.81
Ийкемдүүлүк коэффициенти: EQ E = \f(∂y;∂t) \f(t;y) = (b+2a \x\to(t))\f(\x\to(t);y(\x\to(t)))

EQ E = (-1.357+2*0.0208*12.7)\f(12.7;30.82) = -4.31
Эмпирикалык корреляциялык байланыштар: EQ η = \r(\f(∑(\x\to(y) - yt)2;∑(yi - \x\to(y))2)) = \r(\f(4.57;13.794)) = 0.576 мында EQ ∑(\x\to(y) - yt)2 = 13.794 - 9.224 = 4.57
Детерминациялык индекс:  EQ R2 = 1 - \f(∑(yi - yt)2;∑(yi - \x\to(y))2)   EQ R2 = 1 - \f(9.224;13.794) = 0.331
Аналитикалык теңдөө усулу боюнча эсептөөнүн жыйынтыгы менен, Тейлөө үйү жана Раззаков проспекти райондорундагы J. virginiana L. эгилмелеринин диаметрге карай жылдык өсүүсүнүн орточо жылдык температурадан көз карандылыгы окшош экендиги тастыкталды. Атап айтканда эмпирикалык корреляциялык байланыш жогорудагы аймактарда Чеддоктун шкаласы менен өлчөгөндө жогорку көз карандылыкты берди. Ийкемдүүлүк коэффиценти боюнча жыйынтыктасак бардык изилденген аймактарда температуранын өзгөрүүсү таасирин тийгизиши далилденди. Детерминациялык индекс боюнча температуранын өзгөрүүсү Тейлөө үйү районунда-62% жана Раззаков проспектинде- 55% жылдык өсүүгө таасирин тийгизери эсептелди. 

Парк зоналарында болсо (Табият-Ош дендропаркы жана А. Навои паркы) эмпирикалык корреляциялык байланыш Чеддоктун критерийи боюнча орто деңгээлдеги көз карандылыкты берди. Детерминациялык индекс боюнча температуранын өзгөрүүсү дендропаркта-45% Навои паркында-33% жылдык өсүүгө таасирин берет

Ош шаарындагы Juniperus virginiana L. нын диаметрге өсүүсүнө орточо жылдык жаан-чачындын санынын тийгизген таасири. Ош шаарына негизинен батыштан соккон нымдуу жана муздак абанын таасири күчтүү. Ошонун негизинде жаан-чачындуу мөөнөт жылдын муздак мезгилине туура келет. Шаарда жерде жылдын жылуу мезгили кургакчыл жана ысык аптаптуу, башкача айтканда Жер Ортолук деңизинин жээгине мүнөздүү климаттын белгилери бар. Виргин арчасынын диаметрге карай өсүүсүнүн жылдык жаан-чачындын санынан көз карандылыгын изилдөөдө, анын мааниси эмпирикалык жол менен аныкталат. Корреляциялык көз карандылыкты изилдөө үчүн биз 3-баскычтагы полиномиалдык аппроксимацияны колдондук. 
Полиномиалдык тренд сызыгы бир мезгилде жогорулаган жана төмөндөгөн берилиштерди аныктоого жөндөмдүү. Полинома даражасы кыйшык сызыктын максимум жана минимум чекиттерин тандап алат. Изилдөөнүн негизинде талданып иликтенген дендроиндекациялык маалыматтар Тейлөө үйү районунда жылдык өсүүнүн орточо жылдык жаан-чачындын санынан көз карандылыгы 87,5% ды түзөт. (8-сүр.). 

Көз карандылык: y = 9E-07x3 - 0,0005x2 + 0,0985x - 4,4009 формуласы аркылуу аныкталат.

8-сүрөт. Тейлөө үйү районундагы виргин арчасынын жылдык өсүүсү
20 жыл аралыгындагы жылдык өсүү менен Ош шаарынын метеостанциясынан алынган маалыматтарды айкалыштыруудан биз жаан-чачындын саны көп болгон жылдары өсүүнүн бир топ жогорулагандыгына күбө болобуз. Табият-Ош дендрологиялык паркы боюнча өсүүнүн орточо жылдык жаан чачындын санынан көз карандылыгы 52% ды түзөт (9-сүрөт).
Өсүүнүн көрсөткүчү менен орточо жылдык жаан-чачындын санын байланышы y = 1E-06x3 - 0,0008x2 + 0,1561x - 6,6975 формуласы менен чыгарылат. [image: image6.png]KbINABIK 6CYY MM

9-сүрөт. Табият-Ош дендропаркындагы виргин арчасынын өсүүсү
Раззаков проспекти боюнча өсүү менен жаан-чачындын көз-карандылыгынын графикалык анализи Табият-Ош дендрологиялык паркындагыдай эле көрсөткүчтү берди. Көз карандылык бул жерде бир аз төмөн, 48% ды түзөт (10-сүр.). Функциялык байланыш: y = 6E-07x3 - 0,0004x2 + 0,074x - 3,9104 формуласында чыгарылат.
А. Навои атындагы паркындагы виргин арчасынын жылдык өсүүсүнө орточо жылдык жаан-чачындын саны 42% чектей алат (11-сүр.). Көз-карандылык төмөндөгү формула менен аныкталат:
y = 8E-07x3 - 0,0005x2 + 0,1119x - 5,6927

[image: image7.png]IKBIAABIK OCYY MM
ok N W A U

50

100

150 200 250
)KaaH-YaublHAbIH CaHbl MM





11-сүрөт. А. Навои паркындагы виргин арчасынын өсүүсү
Жыйынтыгында шаардын бардык райондорундагы  J. virginiana L. нын эгилмелеринин диаметрге карай жылдык өсүүсү орточо жылдык жаан-чачындын санынан көз каранды, башкача айтканда жаан чачындын саны бардык райондордо J. virginiana L. нын жашоосун аныктайт. 
КОРУТУНДУ

1. Өткөрүлгөн изилдөөлөрдүн жыйынтыгында J. virginiana L. өскөн 40 аймак изилденди. Массалык түрдө тигилген виргин арчалары шаардын Тейлөө үйү кичи районунда көпүрөнүн үстүндө, студенттер шаарчасындагы Ош технологиялык университетинин аймагында, Ош гуманитардык-педагогикалык институнун аймагында, Раззаков проспектинде жана А. Навои паркында 1601 J. virginiana L. эсепке алынды. Бул виргин арчаларынын жаш курагы 10 жаштан 39 жашка чеийн болуп, жашоо жөндөмүнүн активдүүлүгү менен өзгөчөлөнөт. Мындан сырткары шаардагы бардык скверлерде (30 га жакын) жана көчөлөрдө 3 жаштан 10 жашка чейинки 3929 даана J. virginiana L. өскөндүгү такталды
2. Фенологиялык байкоолордун жыйынтыгы көрсөткөндөй Ош шаарынын шартында вегетациялык мезгил ичинде виргин арчасы өнүгүүнүн толук циклин басып өтөт. Бул анын шаар шартында өзүнүн санитардык жана декоративдик абалынын мыктылыгын айгинилеп, шаар шарттарына чыдамдуу интродуцент экенин тастыктады
3. Морфометрикалык изилдөөлөрдүн жыйынтыгы көрсөткөндөй Ош шаарынын аймагындагы Juniperus virginiana L. нын соо дарактары 85%, чүнчүү шартындагылар 15% , өтө чүнчүгөн жана жабыркаган, куурагандары жокко эсе болду. Бул касиеттер Juniperus virginiana L. нын шаар чөйрөсүнө адптацияланышынын жогорку деңгээлде экендигин тастыктады.
4. Аналитикалык теңдөө усулу менен иштөөнүн жыйынтыгы көрсөткөндөй орточо жылдык температура менен жылдык өсүүнүн ортосундагы көз карандылык байланыштар Тейлөө үйү району менен И. Раззаков проспектинде айырмачылыктар аз. Аталган аймактарда эмпирикалык корреляциялык байланыш Чеддоктун шкаласына ылайык температуранын таасири-жогору. Ал эми детерминация индекси боюнча 55% температура өсүүгө таасирин тийгизет. А. Навои паркы жана Табият-Ош дендропаркында эмпирикалык корреляциялык байланыштар боюнча изилдөө температуранын өсүүгө орто деңгээлде таасир тийгизгендигин аныктады. Детерминация индекси боюнча температура 33% өсүүгө таасир берет. Шаар шартында топурактын булгануусу жана анын шаар өсүмдүктөрүнө тийгизген таасирлери толук изилденүүгө тийиш деп эсептейбиз.

5. 3-даражадагы полиномиалдык аппроксимациялык эсептөөнүн жыйынтыгы менен шаардын бардык райондорундагы  J. virginiana L. эгилмелеринин диаметрге карай жылдык өсүүсүнүн жашоосун аныктайт.
ПРАКТИКАЛЫК СУНУШТАР

1. Ош шаарынын шарттарында виргин арчасын уругунан себүүнүн натыйжалуу убактысы болуп күзгү себүү эсептелет. Изилдөөлөр көрсөткөндөй, күзгү себүү мыкты өнүмдү берет. Ал эми виргин арчасын калемчелер менен көбөйтүүнү эрте жазда баштоону сунуштайбыз. Калемчелерди отургузууда кыска убакытта тамырлатуу үчүн 3-5 жаштагы энелик дарактан калемче алууну жана гетероауксиндин 1 литр сууга 200 мг аралашмасына 10 саат убакытка чейин салып андан соң отургузууну сунуштайбызJuniperus virginiana L. ны Ош шаарында жашылдандырууда отургузуу үчүн №6.1-таблицадагы топурактын жана анын компоненттеринин нормативдик көрсөткүчтөрү сакталса анын өсүүсү жана өнүгүүсү мыкты натыйжаларды берет. 

2. Тейлөө үйү районундагы виргин арчаларынын нормалдуу өсүүсү жана өнүгүүсү үчүн жылына бир жолу жаз мезгилинде 1м2 аянтка N - 12,5 г, Р2О5 - 10 г, К2О - 10 г. өлчөмүндө жер семирткичтерди берүүнү сунуш кылабыз.
3. Виргин арчасын бат өсүүчү жалбырактуу дарактар менен бирге отургузууга сунуш кылбайт элек. Анткени убакыттын өтүүсү менен бат өсүүчү дарак өсүмдүктөрү виргин арчасына терс таасирин тийгизип, натыйжада арчада жарык режими бузулуп декоративдүүлүгүн жоготот. Ошондуктан катар отургузууда дарактардын арасында 2,5-5 м., группалык отургузууда 3-6 м. аралык калтырууну сунуштайбыз.
4. Табият-Ош дендропаркындагы J. virginiana L. эгилмелери формага келтирүүчү кыюууну сунуштайбыз.
5. Шаардын бардык аймактарында вегетация мезгилинде регулярдуу сугарууну уюштуруу керек. Сугарууда суунун минералдык курамында туздар литрине 1,0-2,0 граммга чейин боуусу керек. Сугарууда жогорку натыйжаны курамында 0,5 г/л гидрокарбонатту-сульфаттык кальцийлүү суу менен сугаруу берет. Виргин арчасын сугаруунун саны вегетация мезгилинде-4-6 жолу, ал эми кургакчылык жылдары 6 дан көп, жаанчыл жылдары 3 жолу сугарууну сунуштайбыз. 

РЕЗЮМЕ
кандидатской диссертации Абсатарова Равшанбека Ракманалиевича на тему «Биоэкологическая оценка состояния Juniperus virginiana L. в городской среде (на примере г. Ош)» на соискание ученой степени кандидата биологических наук по специальности 03.02.08-экология.

Ключевые слова: Juniperus virginiana L., урбанизация, городская среда, климатические факторы, годичный прирост, температура, жизненность, морфометрические показатели. 
Объект исследования: Насаждение J. virginiana L. в городе Ош.
Цель исследований: Основной целью исследования является изучение биоэкологических особенностей J. virginiana L. в условиях города Ош. Выявить биоэкологические качества J. virginiana L.для повышения технико-экономической эффективности в озеленительных работах, улучшение санитарно-гигиенического состояния окружающей среды, а также разработка практических рекомендаций по озеленению города. 
Методы исследования: биоэкологиеские экспериментально-полевые и лабораторные методы.

Полученные результаты и новизна: Впервые для условий города Ош исследованы J. virginiana L. в парковой зоне, скверах и уличных посадках. Дан анализ по биоэкологическому состоянию и установлены зависимость годичного прироста от меторологических условий, а также предложены меры по повышению устойчивости J. virginiana L., уходу за существующими посадками в городской среде, которые позволят оптимизировать озеленение города Ош.
Рекомендации по использованию: Полученные результаты исследований по инвентаризации посадок J. virginiana L. в городе Ош решают проблему его выживания в городской среде и могут служить основой для подбора хвойных древесных пород и правильного выбора места для их посадки, что позволит увеличить продолжительность жизни J. virginiana L.и улучшить ее декоративные качества. Внедрение практических рекомендаций способствовуют реконструкции существующих уличных насаждений города Ош. 

Область применения: Экология города, озеленений города, реконструкции зеленных зон. 

Абсатаров Равшанбек Ракманалиевичтин «Шаар чөйрөсүндөгү Juniperus virginiana L. нын абалын биоэкологиялык баалоо (Ош шаарынын мисалында)» деген темада 03.02.08-экология адистиги боюнча биология илимдеринин кандидаты окумуштуулук даражасын изденүү үчүн жазылган диссертациясынын кыскача

КОТУРУНДУСУ

Негизги сөздөр: Juniperus virginiana L., урбанизация, шаар чөйрөсү, атмосферанын булгануусу, жаан-чачындын саны, жылдык өсүү, температура, булгануу, жашоо жөндөмү, морфометрикалык көрсөткүчтөр. 
Изилдөө объектиси: Изилдөө объектиси Ош шаарындагы J. virginiana L.эгилмелери. 
Изилдөөнүн максаты: Шаар чөйрөсүнүн шарттарында J. virginiana L.нын биоэкологиялык абалын изилдөө. Изилденген өсүмдүктү шаар чөйрөсүндө өстүрүү менен жашылдандыруу жумуштарында техникалык-экономикалык натыйжалуулугун арттыруу, айлана-чөйрөнүн санитардык-гигиеналык абалын жакшыртуу, шаар калкынын экологиялык коопсуздугун жогорулатуучу технологиялардын теориялык жана практикалык негиздерин иштеп чыгуу. 
Изилдөнүн ыкмасы: Талаа-эксперименталдык жана лабораториялык изилдөөлөр.
Алынган жыйынтыктар жана жаңылыктар: Ош шаарынын шарттарында алгачкы жолу парк зонасындагы, скверлердеги, көчө боюндагы J. virginiana L.эгилмелери изилденди. Биоэкологиялык абалына анализ берилип, метеорологиялык шарттарга карата жылдык өсүүсү аныкталды. Ошону менен бирге эле Ош шаарын көрктөндүрүү жумуштарын жакшыртууда керектүү J. virginiana L. нын туруктуулугун жогорулатуу боюнча практикалык сунуштар жана шаар чөйрөсүндө аларга кам көрүү жолдору аныкталды.

Пайдалануу боюнча сунуштар: Ош шаарындагы виргин арчасын инвентаризацилоо жана биоэкологиялык абалын изилдөөдөн алынган жыйынтыктар бир кыйла маселерди чечүүдө колдонулат: шаар чөйрөсүндөгү анын жашоо жөндөмүн аныктап шаарды көрктөндүрүүдө ийне жалбырактуу дарактарды жана көчөт отургузулуучу жерди туура тандоого мүмкүндүк берет. J. virginiana L.нын жашоо узактыгын арттырып, анын декоративдик сапатын жакшыртат. Практикалык сунуштарды ишке ашыруу менен учурдагы көчө боюндагы эгилмелердин абалын реконструкциялоону демилгелейт.

Колдонуу тармагы: Шаар экологиясында, Шаар чөйрөсүн көрктөндүрүүдө, жаңы жашыл зоналарды түзүүдө жана шаардагы сквер, парктарды реконструкциялоодо. 
SUMAMARY
dissertation of Absatarov Ravshanbek Rahmanalievich on "Bioecological assessment of Juniperus virginiana L. in the urban environment (for example, the city of Osh)" are given in this article on the competition of a scenctific degree candidate of the Ph.D biological sciences on specialty 03.02.08-ecology 
Key words: Juniperus virginiana L., Urbanization, urban environment, climatic factors, annual increment, temperature, vitality, morphometric parameters. 

Object of investigation: Planting J. virginiana L. in the city of Osh.

Research goal: The main objective of the research is to study the biological and ecological features of J. virginiana L. in the condition of Osh city. Identify biological and ecological quality of J. virginianaL.for improvement of  technical and economic efficiency in the greening works, improvement of sanitary and hygienic state of the environment, as well as the development of practical recommendations for greening the city
Methods of investigation: bioecological experimental field and laboratory methods.
Obtained results and newness: J. virginiana L. in the park, gardens and street plantings are studied for the first time in the condition of Osh city. The analysis on the bio-ecological status is given and established the dependence of annual increment of metorological conditions and also suggested measures on improving the J. virginiana L., sustainability, caring for existing plantings in the urban environment that will optimize the greening of Osh city.

Recommendations for usage: The results of studies on inventory landings Juniperus virginiana L. in Osh, solve the problem of its survival in the urban environment and can serve as a basis for the selection of coniferous tree species and the correct choice of location for their landing, which will increase the life expectancy of J. virginiana L.and improve the decorative qualities. Implementing practical recommendations sposobstvovuyut reconstruction of existing street Osh plantations. 
Used sphere:: When you create a new and reconstruction of existing green areas, parks, squares of the city. 

